ՀԻՄՆԱՎՈՐՈՒՄ
«Որպես նվիրաբերություն գույք ընդունելու և ամրացնելու մասին» ՀՀ կառավարության որոշման ընդունման վերաբերյալ

1. Ընթացիկ իրավիճակը և իրավական ակտի ընդունման անհրաժեշտությունը
[bookmark: _GoBack]Ամերիկայի Միացյալ Նահանգների և Հայաստանի Հանրապետության կառավարությունների միջև 2001թ.-ի հունիսի 11-ին ստորագրված նամակ-համաձայնագրի հիման վրա՝ ԱՄՆ Պետական դեպարտամենտի Թմրամիջոցների դեմ պայքարի և իրավապահ համագործակցության բյուրոյի կողմից պատրաստակամություն է հայտնվել լոգիստիկ աջակցություն ցուցաբերել ՀՀ գլխավոր դատախազության ապօրինի ծագում ունեցող գույքի բռնագանձման գործերով վարչության աշխատանքներին՝ նվիրաբերելով համակարգչային պրոցեսորներ, մոնիտորներ և տպիչ սարքեր:
2. Կարգավորման նպատակը և բնույթը
Նախագծով առաջարկվում է որպես Հայաստանի Հանրապետությանը նվիրաբերություն ընդունել նշված գույքը և այն անհատույց օգտագործման իրավունքով տրամադրել ՀՀ դատախազությանը: Գույքը որպես նվիրաբերություն ընդունելու առաջարկությունը պայմանավորված է այն հանգամանքով, որ ամերիկյան գործընկերները նախատեսում են, որ տրամադրվող գույքը պետք է օգտագործվի միայն ՀՀ գլխավոր դատախազության ապօրինի ծագում ունեցող գույքի բռնագանձման գործերով վարչության գործառույթների իրականացման գործընթացում և եթե գույքը չի օգտագործվում այն նպատակով, որի համար տրամադրվել է, այն վերադարձվելու է:

3. Նախագծի մշակման գործընթացում ներգրավված ինստիտուտները և անձինք
Նախագիծը նախապատրաստվել է ՀՀ դատախազության կողմից:

4. Ակնկալվող արդյունքը
Նախագծի ընդունման արդյունքում անհրաժեշտ պայմաններ կստեղծվի ՀՀ գլխավոր դատախազության ապօրինի ծագում ունեցող գույքի բռնագանձման գործերով վարչության գործառույթների բնականոն իրականացման համար:

ՀՀ ԴԱՏԱԽԱԶՈՒԹՅՈՒՆ

ՏԵՂԵԿԱՆՔ
«Որպես նվիրաբերություն գույք ընդունելու և ամրացնելու մասին» ՀՀ կառավարության որոշման ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության մասին

«Որպես նվիրաբերություն գույք ընդունելու և ամրացնելու մասին» ՀՀ կառավարության որոշման ընդունմամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանա:


ՏԵՂԵԿԱՆՔ
«Որպես նվիրաբերություն գույք ընդունելու և ամրացնելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների էական ավելացման կամ նվազեցման մասին

«Որպես նվիրաբերություն գույք ընդունելու և ամրացնելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների էական ավելացում կամ նվազեցում չի նախատեսվում:

ՀՀ ԴԱՏԱԽԱԶՈՒԹՅՈՒՆ

